
P R E D S J E D N I K U 
SKUPŠTINE GRADA NOVOG PAZARA 

 
Na osnovu člana 44. stav 1. i člana 149. Statuta grada Novog Pazara („Službeni list grada 
Novog Pazara“, broj 6/19), člana 44. stav 1. i člana 138. stav 1. Poslovnika Skupštine grada 
Novog Pazara („Službeni list grada Novog Pazara“, broj 6/19) podnosimo PRIJEDLOG 
ODLUKE O PODNOŠENJU INICIJATIVE ZA IZRADU GENERALNOG PROJEKTA 
KANALIZACIJE ZA UPOTREBLJENE VODE I POSTROJENJA ZA PREČIŠĆAVANJE 
OTPADNIH VODA GRADA NOVOG PAZARA, sa prijedlogom da se, shodno članu 109. 
Poslovnika Skupštine grada Novog Pazara, uvrsti u dnevni red na  sjednici Skupštine grada 
koja će se održati 12. septembra 2022. godine. 
 
Ovlašteni predstavnik Odborničke grupe SDA Sandžaka po ovoj tački dnevnog reda je zamjenik 
predsjednika odborničke grupe mr. Emir Ašćerić. 
 
 
 
 

Predsjednik odborničke grupe 
Ahmedin Škrijelj 

 

 

 

 

 

 

 

 

 

 

 

 

 

 

 

 



 

PRIJEDLOG 
 

Na osnovu člana 20, stav 1. tačka 2, 3, 8. i 15. Zakona o lokalnoj samoupravi („Sl. glasnik RS“, 
broj 129/2007, 83/2014 – dr. zakon, 101/2016 – dr. zakon i 47/2018), člana 15. stav 1. tačka 2. i 
22. i člana 46. stav 1. tačka 7, 22, 31. i 76.. Statuta Grada Novog Pazara („Službeni list Grada 
Novog Pazara“ br. 6/19), Skupština grada Novog Pazara na sjednici održanoj 12. septembra 
2022. godine donosi 
 

O D L U K U  
O PODNOŠENJU INICIJATIVE ZA IZRADU GENERALNOG PROJEKTA KANALIZACIJE ZA 

UPOTREBLJENE VODE I POSTROJENJA ZA PREČIŠĆAVANJE OTPADNIH VODA  
GRADA NOVOG PAZARA 

 
 

Član 1. 
Ovom odlukom pokreće se inicijativa za izradu Generalnog projekta kanalizacije za 

upotrebljene vode i postrojenja za prečišćavanje otpadnih voda grada Novog Pazara (u daljem 
tekstu: Generalni projekat). 
 

Član 2. 
Skupština grada Novog Pazara konstatuje da je stanje kanalizacije za upotrebljene 

vode i postrojenja za prečišćavanje otpadnih voda na lošem nivou, te da je po hitnom postupku 
potrebno izraditi generalni projekat koji će biti osnov za rekonstrukciju i izgradnju nove 
infrastrukture kanalizacije na teritoriji grada Novog Pazara. 

Član 3. 
Skupština grada Novog Pazara traži od Gradskog vijeća grada Novog Pazara da 

preduzme zakonom propisane radnje u cilju izrade Generalnog projekta. 
 

Član 4. 
Ovu odluku dostaviti Gradskom vijeću grada Novog Pazara. 
 

Član 5. 
Ovu Odluku objaviti u „Službenom listu Grada Novog Pazara“. 
 

 
SKUPŠTINA GRADA NOVOG PAZARA 

 
                                               
Broj:  
U Novom Pazaru, 12.09.2021. godine  

                    PREDSJEDNICA 
Dr. Anela Šemsović 



O B R A Z L O Ž E NJ E: 
 
Pravni osnov:  
Pravni osnov za donošenje ove odluke sadržan je članu 20, stav 1. tačka 2, 3, 8. i 15. Zakona o 
lokalnoj samoupravi („Sl. glasnik RS“, broj 129/2007, 83/2014 – dr. zakon, 101/2016 – dr. zakon 
i 47/2018), članu 15. stav 1. tačka 2. i 22. i člana 46. stav 1. tačka 7, 22, 31. i 76. Statuta Grada 
Novog Pazara („Službeni list Grada Novog Pazara“ br. 6/19). 
 
Razlozi za donošenje odluke: 
Osnovni razlog za izradu Generalnog projekta kanalizacije za upotrebljene vode i postrojenja za 
prečišćavanje otpadnih voda grada Novog Pazara je u tome što postojeća hidrotehnička 
infrastruktura, prema planovima postojećeg stanja, ne pokriva sve dijelove grada i nije 
usklađena sa novoizgrađenim naseljima. Povećanom izgradnjom, kontrolisanom, a djelimično i 
bez kontrole, trasa postojeće infrastrukture je ugrožena, a u nekim situacijama je i nemoguće 
njeno održavanje. U većim dijelovima grada fekalna kanalizacija se veže za atmosfersku 
kanalizaciju, što dodatno zagađuje gradske vodotokove i izaziva ogromne probleme tokom 
velikih atmosferskih padavina. 
 
U cilju rješavanja problema vezanih i za smanjenje negativnih utjecaja na životnu sredinu i 
zdravlje ljudi, prijeko je potrebno izraditi novu kanalizacionu mrežu i postrojenja za 
prečišćavanje otpadnih voda. 
 
Generalnim projektom treba izvršiti analizu postojećeg stanja kanalizacione mreže na teritoriji 
grada obuhvaćenim Generalnim urbanističkim planom i dati optimalno tehničko rješenje.  
 
 
Objašnjenje pojedničanih rješenja propisanih ovom odlukom: 
Član 1. Utvrđen je predmet odluke. 
Član 2. Utvrđeni su razlozi za izradu Generalnog projekta. 
Član 3. Zatraženo je od Gradskog vijeća izvršenje ove odluke. 
Član 4. Propisana je obaveza dostavljanja ove odluke Gradskom vijeću. 
Član 4. Propisana je obaveza objavljivanja ove odluke u „Službenom listu grada Novog Pazara“ 
 
 
 
Finansijska sredstva potrebna za realizaciju ove odluke nisu potrebna. 
 
 


